
Daalụ, ezienyi m! 

Nke a bụ Dorothy –  

 

Amaghị m ma I zitekwala ozi maka akwụkwọ ahụ nke akpọrọ Ọchịchọ Gị Maka 

Chineke. Akwụkwọ a dị ịtụ n’anya. Ọ n’enyere ndi madụ aka, ugbua, na ihe dịka 

iri asụsụ ise dị iche iche gburugburu ụwa. Ọbụrụ na I nwebeghị ohere ịnata na 

kwa ịgụ akwụkwọ a, enwere nke n’echere gị, aga enye gị n’efu. Ya mere biko site 

ozi maka nke a taa. Ọbụghị nanị na ọ g’abụ ngọzi nye gị ịgụ ya, kama I nwere ike 

ime ka enyi gị soro gị gụọ ya. Enwere ụfọdụ ajụjụ pụrụ inye aka n’ọgwụgwụ nke 

agba ọbụla na ya, eleghị anya nke bụ nanị ihe dị mkpa ka gị na onye Ị hụrụ 

n’anya nwe ike nọdụ ala gụọ ya. Odoro m anya na Ị g’ahụta akwụkwọ a dịka 

ngwa ọlụ gị nye Chineke. 

 

Enwere ahịrị okwu nke n’amasị m iche echiche maka ya na Ndi Efesọs isi abụọ, 

ahịrị asatọ - n'ihi na ọ bu amara ka ejiworo zọputa unu, site n'okwukwe; 

nka -ọbụ nke ahụ bụ okwukwe -esiteghi kwa n'onwe-unu: ọ bu onyinye 

Chineke - ọbụna okwukwe n’onwe ya n’esi na Chineke bịa. Mgbe Onye nwe anyị 

zọpụtara anyị, nye kwa anyị okwukwe nke anyị ji anata nzọpụta Ya, Ọ dịghị 

ahapụrụ anyị ime ihe ọbụla n’abụghị nanị ikwenye! I kwenyewo ugbua? I 

ghọtara na ọbụ Onye nwe anyị mere ha nile, kama Ọ n’achọ ka Ị sị, “Ee, Onye 

nwe m, achọrọ m ịnara Gị, mara kwa Gị.” Ọ bụ ịhụnanya nke Kraịst, Onye biliri 



site n’ọnwụ, n’alụ ọlụ site n’ime anyị bụ ihe g’esetịpụ, lụọ ọlụ, ọbụghị nanị site 

n’anyị onwe anyị ndi mara Ya, kama site na gị onwe gị. Ngwangwa I kwenyere 

Ya, Ị g’amalite ịhụta na enwere ndi nọ gburugburu gị, bụ ndi mkpa Onye nwe 

anyị n’akpa. Ị g’ahụ ha n’anya, ma ha amaghị Ya n’ụzọ Ya pụrụ iche. 

 

Kraịst bụ isi ihe nile anyị n’eme dịka ndi nke Kraịst. Ọ bụ Ya nọ n’etiti, ihe ana 

emetụ kwa aka na ya bụ ịhụnanya. Ịhụnanya Chineke pụrụ iche nke uku site na 

nkọwa ọbụla banyere ihe anyị na ịhụnanya bụ banyere ya. Ọbụghị nanị na Ọ bụ 

ịhụnanya, kama anyị n’agụ na mgbe Ya na ndi n’eso ụzọ Ya nọrọ n’ebili miri 

n’oke osimiri, Ọ bụrụ udo ha site na ịnọnyere ha dịka ha nara ahụ Ya anya. Ọ 

sịrị, Di jū, kpuchie ọnu-gi (Mark 4:39). N’ụzọ ọzọ, obi ha dajụrụ nihi na Ọ nọrọ 

ebe ahụ. Ị mara, dịka nwata, ọ dịrịghị amasị gị ka ahapụ gị n’ọchịchịrị. Ya mere, 

ọtụtụ oge, Ị nara eme ihe nile nke Ị pụrụ ime ka nne gị nọrọ n’akụkụ gị na nkeji 

ole n’ole ndi ahụ, n’etiku ya mkpu, agwa ya ihe dị iche iche ka O nwe ike 

laghachịkuru gị. Ị nara erche na ọbụrụ na Ọ nọrọ ebe ahụ, I g’enweta ịhunanya 

na kwa mkpuchite. 

 

Onye nwe anyị enyewo anyị udo n’ime onwe anyị. Ndi madụ n’ekwu okwu 

banyere udo dịka aga asị na ọ n’abịa na ngwungwu site n’aka ndi ndọrọndọrọ 

ọchịchị. Udo bụ ọnọdụ nke n’abịa site na ịhụnanya, ọkacha, mgbe anyị batara 

n’ime Kraịst. Apụrụ inwe oke ihe ndi n’eme gị n’obodo nke I bi n’ime ya, ma nke 

ahụ abụghị ya ka mkpa. Ihe kacha mkpa bụ, Ị mara udo Ya n’ime ndụ gị? Udo 

nke Chineke, nke kachasi uche nile ... (Ndi Filipaị 4:7). 

 

Anyị nọrọ n’otu ọnọdụ na mba Latịn Amerika, mgbe anara ekwu okwu di ike 

banyere ihe ndi g’eme gburugburu ụwa nile. Madụ nile dịrị ka ndi egwu 



jupụtara arụ. Ha nara eche echiche banyere ndi ha mara na kwa ụzọ aga eji 

rutere ha. Otu onye bịakutere m, wee sị, “Apụghị m ịghọta ihe mere I ji nwe ụdị 

udo a.” Azaghachịrị m ya, “Ọ bụ Kraịst Onye nọ n’ime m.” Enwere m udo Ya. 

Onweghị ihe ọbụla nke g’eme Ya n’amaghị ama.” N’ụdị oge ahụ, ọ dị mkpa nke 

ukuu, ịnwapụta udo ahụ, ka ndi ọzọ gburugburu nwe ike mara Ya, ghọta kwa na 

anyị nwere Kraịst, Onye n’ebi n’ime anyị site n’ịhunanya Ya na kwa udo Ya. 

 

Kraịst biri ndụ Ya gburugburu ebe ahụ nke ndi n’eso ụzọ matara Ya n’onwe Ya. 

O kwere ha nkwa Mụọ Nsọ. (Jọn 14:16-17). I chewo echiche oge ọbụla banyere 

otu n’ime ndi n’eso ụzọ ahụ, Josef nke Arimatịa, onye budatara arụ Ya (ya na 

Nikọdemus) buru arụ ahụ jee na ili Josef, nke dịrị nso ebe ahụ nke akpọgburu 

Ya? (Jọn 19:38-41). O liri Onye nwe anyị ebe ahụ - ma ọbụ, otu ahụ ka o chere. 

O tinyere Ya n’ime ili ahụ, nke dịrị ka ebe jiri nkume hiwe n’akụkụ ugwu. O mere 

ka ogige ubi dịrị Onye nke a bụrụ Ọkpara Chineke, Onye nwụrụ n’ọnọdụ mụ na 

gị. E liri Ya ebe ahụ, ma Ị mara otu ihe? Ọ nọghị ebe ahụ oge dị anya! Mgbe Josef 

chere na ya ewetawo arụ nke aga eli, enwere ndụ nke mbilite n’ọnwụ! 

Ngwangwa, ili a bụrụ ebe ndụ mbilite n’ọnwụ (Jọn 20). 

 

Gịnị mere m ji n’agwa gị banyere nke a? Mgbe ili banyere n’ogige nke obi anyị, 

ebe eliworo onwe, na ihe nile bụ nke ya, mgbe n’adịghị anya, anyị g’ekere oke 

na ndụ nke mbilite n’ọnwụ, na kwa ọlụ n’amịta nkpụrụ nke Onye nwe anyị, bi 

n’ime ndụ anyị. Mgbe ọbụla anyị n’arapara n’onwe, ihe ikpe azụ anyị n’achọ ime 

bụ ikenye ka Onye nwe anyị bụrụ ịhụnanya anya anyị, na kwa udo anyị. Ọbụrụ 

na anyị dị njikere ịghọta n’eliri onwe, na ihe nile banyere ya, site n’ọlụ nke alụrụ 

n’elu obe, mgbe ahụ anyị g’anọ na njikere ịhụta na, site na mbilite n’ọnwụ, ili 

ahụ g’egosị oge nile na ọ bụ ndụ ahụ; ọ bụ ọlụ nke Kraịst, Onye bi n’ime anyị! I 



g’ekwenye ka O site n’ime gị mee nke ahụ taa? Ekwenyere m na Ị g’eme otu a, 

 

N’aha Jisọs. Amen. 

 


